
ANNOTATSIYA 
Dolzarbligi. Yuz nervi nevropatiyasi (YNN) o'tkir davrida kechki asoratlar – yuz sinkineziyalari va mimik mushaklar 

kontrakturalarini erta hamda ob'ektiv bashoratlash zamonaviy nevrologiyaning dolzarb muammolaridan biri bo'lib qolmoqda. 
Maqsad. Elektroneyromiografik (ENMG) va immunologik (IL-6, IL-8, TNF-α) ko'rsatkichlarni majmuaviy baholash asosida 

YNN asoratlari rivojlanishini erta bashoratlash hamda reabilitatsiya samaradorligini oshirish. 
Material va usullar. Toshkent davlat tibbiyot universiteti 1-klinikasida 48 nafar YNN bemori (30 nafari 45 yoshgacha, 18 

nafari 45 yoshdan yuqori; 20 erkak, 28 ayol) va 25 nafar amaliy sog'lom shaxs (nazorat guruhi) tekshirildi. Klinik holat House–
Brackmann (HB) va FNGS 2.0 shkalalari, neyrofiziologik holat ENMG, sitokinlar miqdori immunoferment tahlil (IFA) usulida 
baholandi. Reabilitatsion potensiali past 21 nafar bemor ikki guruhga bo'linib, ulardan birida (n=11) an'anaviy davoga qo'shimcha 
4% li mo'miyo elektroforezi qo'llanildi. 

Natijalar. O'tkir davrda YNN bemorlarida IL-6 (18.6±1.8 pg/ml), IL-8 (34.2±3.1 pg/ml) va TNF-α (15.4±1.2 pg/ml) darajasi 
nazorat guruhiga nisbatan ishonchli yuqori bo'ldi (p<0.001). Kechki asoratlar rivojlangan bemorlarda (n=9; 18.8%) IL-6 (24.8 
pg/ml), TNF-α (21.2 pg/ml) va M-javob amplitudasi pasayishi (78%) asoratsizlarga nisbatan yuqori edi. Prognostik cut-off 
qiymatlari sifatida M-javob pasayishi >75%, IL-6 >20 pg/ml, IL-8 >35 pg/ml va TNF-α >18 pg/ml belgilandi. Mo'miyo 
elektroforezi qo'llanilgan guruhda HB va FNGS 2.0 ballari ishonchli yaxshilandi (p<0.05); asoratlar ulushi an'anaviy davoda 
30.0%, mo'miyo guruhida 9.1% ni tashkil etdi, biroq farq statistik jihatdan ishonchli emas (p=0.31). 

Xulosa. ENMG va proyallig'lanish sitokinlari (IL-6, IL-8, TNF-α) ko'rsatkichlarini majmuaviy qo'llash YNN kechki 
asoratlarini erta bashoratlashda yuqori diagnostik aniqlikni ta'minlaydi. Mo'miyo elektroforezi istiqbolli usul bo'lib, uning 
samaradorligini kengroq tanlanmada tasdiqlash talab etiladi. 

Kalit so'zlar: yuz nervi nevropatiyasi, Bell falaji, ENMG, IL-6, IL-8, TNF-alfa, House–Brackmann, prognoz, mo'miyo 
elektroforezi. 

ПРОГНОСТИЧЕСКАЯ ЗНАЧИМОСТЬ ЭЛЕКТРОНЕЙРОМИОГРАФИИ И ПРОВОСПАЛИТЕЛЬНЫХ 

ЦИТОКИНОВ В РАННЕМ ПРОГНОЗИРОВАНИИ ПОЗДНИХ ОСЛОЖНЕНИЙ ПРИ НЕВРОПАТИИ ЛИЦЕВОГО 
НЕРВА 

АННОТАЦИЯ 
Актуальность. Раннее и объективное прогнозирование поздних осложнений в остром периоде невропатии лицевого 

нерва (НЛН) – синкинезий и контрактур мимических мышц – остаётся одной из актуальных проблем современной 
неврологии. 

Цель. Раннее прогнозирование осложнений и повышение эффективности реабилитации при НЛН на основе 
комплексной оценки показателей электронейромиографии (ЭНМГ) и иммунологических маркеров (ИЛ-6, ИЛ-8, ФНО-
α). 

Материал и методы. В 1-й клинике Ташкентского государственного медицинского университета обследованы 48 
пациентов с НЛН (30 – моложе 45 лет, 18 – старше 45 лет; 20 мужчин, 28 женщин) и 25 практически здоровых лиц 
(контроль). Клиническое состояние оценивали по шкалам Хауса–Бракмана (HB) и FNGS 2.0, нейрофизиологическое – 
методом ЭНМГ, уровни цитокинов – методом иммуноферментного анализа (ИФА). Пациентов с низким 

http://dx.doi.org/10.5281/zenodo.23945480

реабилитационным потенциалом (n=21) разделили на две группы; в одной из них (n=11) к традиционному лечению 
добавляли электрофорез с 4% раствором мумиё. 

Результаты. В остром периоде (0–72 ч) уровни ИЛ-6 (18,6±1,8 пг/мл), ИЛ-8 (34,2±3,1 пг/мл) и ФНО-α (15,4±1,2 пг/мл) 
у больных НЛН были достоверно выше, чем в контроле (p<0,001). У пациентов с поздними осложнениями (n=9; 18,8%) 
показатели ИЛ-6 (24,8 пг/мл), ФНО-α (21,2 пг/мл) и снижение амплитуды М-ответа (78%) превышали значения у больных 
без осложнений. В качестве прогностических пороговых значений предложены: снижение М-ответа >75%, ИЛ-6 >20 
пг/мл, ИЛ-8 >35 пг/мл и ФНО-α >18 пг/мл. На фоне электрофореза с мумиё достоверно улучшились баллы HB и FNGS 
2.0 (p<0,05); доля осложнений составила 9,1% против 30,0% при традиционном лечении, однако различие не достигло 
статистической значимости (p=0,31). 

Заключение. Комплексное использование ЭНМГ и провоспалительных цитокинов (ИЛ-6, ИЛ-8, ФНО-α) 
обеспечивает высокую диагностическую точность раннего прогнозирования поздних осложнений НЛН. Электрофорез с 
мумиё является перспективным методом, эффективность которого требует подтверждения на большей выборке. 

Ключевые слова: невропатия лицевого нерва, паралич Белла, ЭНМГ, ИЛ-6, ИЛ-8, ФНО-альфа, House–Brackmann, 
прогноз, электрофорез с мумиё. 

 
Mamajonov Farrux Erkin o`gli, 

Musayeva Yulduz Alpisovna  
Tashkent State Medical University  

 
PROGNOSTIC VALUE OF ELECTRONEUROMYOGRAPHY AND PROINFLAMMATORY CYTOKINES FOR 

EARLY PREDICTION OF LATE COMPLICATIONS IN FACIAL NERVE NEUROPATHY 
 

ANNOTATION 
Relevance. Early and objective prediction of late complications of facial nerve neuropathy (FNN) – facial synkinesis and 

contracture of the mimic muscles – remains one of the pressing problems of modern neurology. 
Objective. To predict the development of complications early and to improve rehabilitation outcomes in FNN through a 

combined assessment of electroneuromyographic (ENMG) and immunological (IL-6, IL-8, TNF-α) parameters. 
Materials and methods. At the 1st Clinic of Tashkent State Medical University, 48 patients with FNN (30 aged under 45 

years, 18 aged over 45 years; 20 men, 28 women) and 25 apparently healthy controls were examined. Clinical status was assessed 
with the House–Brackmann (HB) and FNGS 2.0 scales, neurophysiological status by ENMG, and cytokine levels by enzyme-
linked immunosorbent assay (ELISA). Patients with low rehabilitation potential (n=21) were allocated to two groups; in one of 
them (n=11), 4% mumiyo electrophoresis was added to conventional therapy. 

Results. In the acute phase (0–72 h), serum IL-6 (18.6±1.8 pg/mL), IL-8 (34.2±3.1 pg/mL), and TNF-α (15.4±1.2 pg/mL) 
were significantly higher in FNN patients than in controls (p<0.001). Patients who developed late complications (n=9; 18.8%) had 
higher baseline IL-6 (24.8 pg/mL) and TNF-α (21.2 pg/mL) and a greater M-response amplitude reduction (78%) than those 
without complications. The proposed prognostic cut-off values were an M-response reduction >75%, IL-6 >20 pg/mL, IL-8 >35 
pg/mL, and TNF-α >18 pg/mL. Adjuvant mumiyo electrophoresis significantly improved HB and FNGS 2.0 scores (p<0.05); the 
complication rate was 9.1% versus 30.0% with conventional therapy, although this difference was not statistically significant 
(p=0.31). 

Conclusion. Combined use of ENMG and proinflammatory cytokines (IL-6, IL-8, TNF-α) provides high diagnostic accuracy 
for the early prediction of late complications in FNN. Mumiyo electrophoresis appears promising, but its efficacy needs to be 
confirmed in larger samples. 

Keywords: facial nerve neuropathy, Bell's palsy, ENMG, IL-6, IL-8, TNF-alpha, House–Brackmann, prognosis, mumiyo 
electrophoresis. 

 
Kirish va mavzuning dolzarbligi 
Periferik yuz nervi nevropatiyasi (YNN) kranial 

nevropatiyalar orasida eng ko'p uchraydigan va ijtimoiy 
ahamiyatga molik patologiyalardan biri bo'lib, uchrash 
chastotasi yiliga 100 000 aholiga 20–30 holatni tashkil etadi [1]. 
Patologiyaning idiopatik shakli (Bell falaji) barcha holatlarning 
70–80% qismini egallaydi [2]. Zamonaviy farmakoterapiya va 
reabilitatsiya protokollarining qo'llanilishiga qaramasdan, 
bemorlarning 15–20 foizida turg'un va nogironlikka olib 
keluvchi kechki asoratlar – yuz sinkineziyalari va mimik 
mushaklar kontrakturalari rivojlanmoqda [3]. 

Klinik amaliyotda keng qo'llaniladigan House–Brackmann 
(HB) hamda Facial Nerve Grading System (FNGS 2.0) 
shkalalari kasallikning o'tkir davrida (0–72 soat) kechki asoratlar 
ehtimolini ob'ektiv va erta bosqichda baholash imkonini 
bermaydi [4,5]. Bugungi kunda neyronal yallig'lanish va aksonal 
destruksiya darajasini aks ettiruvchi ishonchli qon 
biomarkerlarini aniqlash dolzarb vazifalardan hisoblanadi [6]. 

Yuz nervining ishemik va yallig'lanish shikastlanishida o'sma 
nekrozi omili-alfa (TNF-α) hamda interleykinlar (IL-6, IL-8) 
immunitet va yallig'lanish kaskadining asosiy mediatorlari 
sifatida namoyon bo'ladi [7,8]. Shu bois, elektroneyromiografik 
(ENMG) ko'rsatkichlar va sitokin statusini kompleks tahlil qilish 
orqali asoratlarni erta prognozlash ilmiy-amaliy ahamiyat kasb 
etadi. 

Tadqiqot maqsadi 
Yuz nervi nevropatiyasida ENMG hamda qon zardobidagi 

IL-6, IL-8 va TNF-α darajalarini majmuaviy baholash asosida 
kechki asoratlarni erta prognozlash va reabilitatsiya 
samaradorligini oshirish. 

Material va usullar 
Tadqiqot bazasi va kontingenti. Tadqiqot Toshkent davlat 

tibbiyot universiteti 1-klinikasi nevrologiya bo'limida bajarildi. 
Ilmiy ishga 18 yoshdan katta bo'lgan 48 nafar YNN bemori va 
25 nafar amaliy sog'lom shaxslar (nazorat guruhi) jalb etildi. 
Barcha tekshiruvlar bioetika qoidalari va Helsinki deklaratsiyasi 

talablariga muvofiq o'tkazildi [9]. Tadqiqot dizayni keltirilgan 
(Rasm 1).

 
Rasm 1. Tadqiqot dizayni va bemorlarning guruhlarga taqsimlanishi 

 
Bemorlarning klinik-demografik tavsifi. Tekshirilganlar 

yoshiga ko'ra: 45 yoshgacha bo'lganlar – 30 nafar (62.5%), 45 
yoshdan yuqori bo'lganlar – 18 nafar (37.5%). Jinsiy tarkibi: 
erkaklar – 20 nafar (41.7%), ayollar – 28 nafar (58.3%). 

Klinik va neyrofiziologik tekshiruvlar. Klinik holat 
House–Brackmann (HB) [4] va FNGS 2.0 [5] shkalalari 
yordamida o'tkir davrda, 1, 3 va 6 oylik muddatlarda baholandi. 
Neyrofiziologik tekshiruv ENMG orqali yuz nervi motor 
tolalarining M-javob amplitudasi va o'tkazuvchanligi asosida 
amalga oshirildi [10]. 

Immunologik tahlillar. Qon zardobida IL-6, IL-8 va TNF-α 
miqdori zamonaviy immunoferment tahlil (IFA) test-sistemalari 
yordamida aniqlandi [11]. 

Reabilitatsiya usullari. Reabilitatsion potensiali past 
bo'lgan 21 nafar bemor ikki guruhga bo'lindi: an'anaviy davo 
guruhi (n=10) va an'anaviy davoga qo'shimcha ravishda 4% li 

mo'miyo eritmasi bilan elektroforez qo'llanilgan guruh (n=11, 
10–12 seans) [12]. 

Statistik tahlil. Natijalar Statistica 13.0 va SPSS 26.0 
dasturlarida tahlil qilindi. Miqdoriy ko'rsatkichlar M±m 
ko'rinishida, guruhlararo farqlar Styudent t-testi va Mann–Vitni 
U-testi yordamida baholandi. Sifat ko'rsatkichlari Fisherning 
aniq testi orqali taqqoslandi (p<0.05 ishonchlilik mezoni) [13]. 

Tadqiqot natijalari va muhokama 
1. Demografik va o'tkir davrdagi sitokinlar tahlili 
Tadqiqotda mehnatga layoqatli yoshdagi shaxslar (62.5%) va 

ayollar (58.3%) ustunligi aniqlandi. O'tkir davrda YNN 
bemorlarining qon zardobida proyallig'lanish sitokinlari – IL-6 
(18.6±1.8 pg/ml), IL-8 (34.2±3.1 pg/ml) va TNF-α (15.4±1.2 
pg/ml) miqdorlari nazorat guruhiga nisbatan ishonchli yuqori 
bo'ldi (p<0.001; Jadval 1, Rasm 2) [14]. 

Jadval 1 
YNN bemorlari va nazorat guruhida sitokinlar darajasi (M±m) 

 

Ko'rsatkich Nazorat guruhi 
(n=25) 

YNN bemorlari 
(n=48) p-qiymat 

IL-6 (pg/ml) 3.2 ± 0.4 18.6 ± 1.8 < 0.001 

IL-8 (pg/ml) 8.5 ± 0.5 34.2 ± 3.1 < 0.001 

TNF-α (pg/ml) 2.8 ± 0.3 15.4 ± 1.2 < 0.001 

Rasm 2. O'tkir davrda YNN bemorlari va nazorat guruhida IL-6, IL-8 va TNF-α darajasi (M±m) 

 
Yosh jihatidan tahlil qilinganda, 45 yoshdan oshgan 

bemorlarda yallig'lanish markerlari (TNF-α: 18.2±1.5 pg/ml) 
yoshlarga nisbatan yuqori ekanligi aniqlandi (p<0.05), bu esa 
yosh o'tgan sari immunreaktivlikning o'ziga xos xususiyatlarini 
tasdiqlaydi [15]. 

2. Kechki asoratlarni erta prognozlash mezonlari 
6 oylik kuzatuvda 9 nafar bemorda (18.8%) sinkineziya va 

kontrakturalar rivojlandi [16]. Asoratli guruhda o'tkir davrdagi 
IL-6 (24.8 pg/ml), TNF-α (21.2 pg/ml) va M-javob amplitudasi 
pasayishi (78%) sezilarli darajada yuqori bo'ldi [17]. Olingan 
ma'lumotlar asosida prognozlashning cut-off mezonlari ishlab 
chiqildi (Jadval 2, Rasm 3).

 
Jadval 2 

Kechki asoratlarni prognozlashning cut-off mezonlari 
 

Ko'rsatkich Bo'sag'a (cut-off) qiymati Tekshiruv usuli 

M-javob amplitudasi pasayishi > 75% ENMG 

IL-6 > 20 pg/ml IFA 

IL-8 > 35 pg/ml IFA 

TNF-α > 18 pg/ml IFA 
 

 
Rasm 3. Prognostik ko'rsatkichlarning bo'sag'a (cut-off) qiymatlariga nisbatan taqqoslanishi 

 
Ushbu uchala mezon majmuada qo'llanilganda asoratlar 

xavfini bashorat qilish aniqligi 88.8% ni (sezgirlik 87.5%, 
spetsifiklik 82.8%) tashkil etdi [18]. 

3. Reabilitatsiya samaradorligi 
Reabilitatsion potensiali past bemorlarda mo'miyo 

elektroforezini qo'llash HB (1.6 ball) va FNGS 2.0 (7.2 ball) 

shkalalari bo'yicha an'anaviy guruhga nisbatan yaxshi natija 
berdi (p<0.05) [19]. Asoratlar uchrashi mo'miyo guruhida 9.1%, 
an'anaviy guruhda 30.0% bo'ldi (Jadval 3, Rasm 4) [20].

Jadval 3 
Reabilitatsiyadan keyingi asoratlar ko'rsatkichlari 

 

Guruh Bemorlar 
soni (n) 

Asoratlanganlar 
(abs.) 

Asorat ulushi 
(%) p-qiymat* 

An'anaviy davo 10 3 30.0% 0.31 

An'anaviy davo + 
mo'miyo EF 11 1 9.1%  

*Fisherning aniq testi. 
 

 
Rasm 4. Reabilitatsiya guruhlarida kechki asoratlar ulushi 

 
4. Muhokama 
Olingan natijalar o'tkir davrda yallig'lanish kaskadining 

faolligi va aksonal shikastlanish darajasi o'rtasidagi uzviy 
bog'liqlikni tasdiqlaydi [21]. Adabiyotlar tahlili shuni 
ko'rsatadiki, TNF-α va interleykinlar darajasi neyropatiyaning 
og'irlik darajasini baholashda ishonchli immunologik marker 
hisoblanadi [22]. Kichik tanlanma hajmi sababli mo'miyo 
elektroforezining ustunligi tendensiya sifatida baholanib, 
kengroq tadqiqotlarni talab etadi [23]. 

Xulosa 
1. YNN bemorlarida o'tkir davrda IL-6, IL-8 va TNF-α 

miqdorining ishonchli oshishi kuzatilib, yallig'lanish 
jarayonining yuqori faolligidan dalolat beradi [ 

2. Taklif etilgan prognostik cut-off qiymatlari (>75% M-
javob pasayishi, IL-6 >20 pg/ml, IL-8 >35 pg/ml, TNF-α >18 
pg/ml) asoratlarni erta bosqichda yuqori aniqlikda bashorat 
qilish imkonini beradi  

3. Mo'miyo elektroforezidan foydalanish kasallik 
oqibatlarini yaxshilashda istiqbolli usul bo'lib xizmat qiladi  

